
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикаса Правительстволöн öткымын шуöмö 

вежсьöмъяс пыртöм йылысь

Коми Республикаса Правительство шуис:

1. Пыртны «Видз-му овмöс сöвмöдöм да видз-му овмöс прöдукция, сырьё да сёян-юан рынокъяс регулируйтöм (2010-2012 вояс)» республиканскöй дыр кадся торъя мога уджтас вынсьöдöм йылысь» Коми Республикаса Правительстволöн 2009 во кöч тöлысь 14 лунся 261 №-а шуöмö татшöм вежсьöм:

«Видз-му овмöс сöвмöдöм да видз-му овмöс прöдукция, сырьё да сёян-юан рынокъяс регулируйтöм (2010-2012 вояс)» республиканскöй дыр кадся торъя мога уджтасын, мый вынсьöдöма шуöмöн (содтöд):

«Видз-му овмöс прöдукциялысь конкурируйтны верманлунсö кыпöдöм да видз-му овмöслысь сьöма зумыдлун могмöдöм» уджтасулын:

4 юкöдлöн 1 позицияса 3 пунктын «босьтöм уджсикас серти медалöмöн уджалысь» кывъяссö киритны.

2. Пыртны «2010 воö Коми Республикаын видз-му овмöс сöвмöдан юкöнлы государствосянь отсöг сетöм йылысь» Коми Республикаса Правительстволöн 2009 во öшым тöлысь 23 лунся 400 №-а шуöмö вежсьöмъяс содтöд серти.

3. Тайö шуöмыс вынсялö сiйöс примитан лунсянь да инмö 2010 вося тöвшöр тöлысь 1 лунсянь артмöм правоотношениеяслы.

Коми Республикаса Юралысь                                                          В. Гайзер
Сыктывкар

2010 вося ода-кора тöлысь 31 лун

166 №

 Коми Республикаса Правительстволöн 

2010 во ода-кора тöлысь 31 лунся 166 №-а шуöм дорö
СОДТÖД
ВЕЖСЬÖМЪЯС,

мыйяс пыртöма «2010 воö Коми Республикаын видз-му овмöс сöвмöдан юкöнлы государствосянь отсöг сетöм йылысь» Коми Республикаса Правительстволöн 2009 во öшым тöлысь 23 лунся 400 №-а шуöмö
«2010 воö Коми Республикаын видз-му овмöс сöвмöдан юкöнлы государствосянь отсöг сетöм йылысь» Коми Республикаса Правительстволöн 2009 во öшым тöлысь 23 лунся 400 №-а шуöмын:

1. Видз-му овмöс сöвмöдан юкöнлы, чери кыян овмöслы государствосянь отсöг сетöм вылö да Коми Республикаын му юклöм да видз-му вöдитöм кузя мероприятиеяс вылö 2010 воын урчитöм Коми Республикаса республиканскöй бюджетысь сьöм сетан  пöрадокын (1 №-а содтöд), (водзö тайö пунктын – Пöрадок):

1) «Панас» I юкöдын:

а) 2 пунктö содтыны татшöм абзац:

 «Коми Республикаса видз-му овмöс да сёян-юан министерство да юридическöй кывкутысьяс костын артмöдчöмъясын урчитöны  2010 воын республиканскöй рынокö юридическöй кывкутысьясöн сетан видз-му овмöс прöдукция, сырьё да сёян-юан мында «2010 воын видз-му овмöс прöдукция, сырьё да сёян-юан республиканскöй рынок котыртöм йылысь» Коми Республикаса Правительстволöн 2009 во öшым тöлысь 22 лунся 392 №-а шуöм серти.»;

б) 3 пунктса мöд абзацын «Россия Федерациялöн бюджет системаö да абу бюджет фондъясö вот, мынтöмъяс, пеня да мукöд быть колана мынтысьöмъяс серти» кывъяс вежны «Россия Федерациялöн бюджет системаö да абу бюджет фондъясö вот да мукöд быть колана мынтысьöм серти пеня да штрап кындзи»  кывъясöн;

в) 4 пунктса медводдза абзац «Коми Республикаса видз-му овмöс да сёян-юан министерствоöн» кывъяс бöрын содтыны «да сылöн мутасса органъясöн» кывъяс;

г) 5 пунктын «асшöра уджалысьясöн» кывъяс бöрын содтыны «, аспом овмöс нуöдысь гражданаöн,» кывъяс;
2) «Видз-му овмöс» II юкöдын:

а) 1.2.1 пунктса 1 подпунктын:

мöд абзацын «машинаяс да оборудование» кывъяс бöрын содтыны «, промышленнöй теплицаяслöн конструкцияяс да технологическöй оборудование кындзи,» кывъяс;

коймöд абзац «2009-2010 воясын» кывъяс бöрын содтыны «промышленнöй теплицаяслöн конструкцияяс да технологическöй оборудование тайö Пöрадок дорö 1 содтöд серти,» кывъяс;

б) 1.2.2 пунктын «5000 сюрс шайтысь унджык» кывъяс бöрын содтыны «, а организацияяслы, кутшöмъяс быдтöны йöла скöт да пöдса му вылын град выв пуктас – 25500 сюрс шайт»;

в) 1.2.4 пунктын:

мöд абзацын «, вердас заптан комбайнъяс» кывъяссö киритны;

коймöд абзацын «вердас заптан комбайнъяс» кывъяссö вежны «тракторъяс, машинаяс да оборудование» кывъясöн;

г) 1.2.5 пунктын «Юридическöй кывкутысьясöн» кывъяс бöрын содтыны «да крестьяна (фермер) овмöсъясöн» кывъяс;

д) 2.1 пунктса витöд абзацын «рöд бурмöдысь» кывъяс бöрын содтыны «племеннöй» кыв;

е) 3 пунктын «россияса кредит сетысь организацияясысь 2007-2010 воясын босьтöм инвестиция кредитъяс кузя» кывъяс бöрын содтыны «да видз-му овмöсса кредитнöй потребительскöй кооперативъясын босьтöм заёмъяс кузя» кывъяс;

ж) 3.1 пунктса медводдза абзац гижны тадзи:

«3.1. Рöскод юкöн вештöм вылö субсидияяс сетсьöны промышленнöя чери рöдмöдысь организацияясöн босьтöм инвестиция кредитъяс кузя, налöн организационно-правовöй сикас вылö видзöдтöг,  2007 вося тöвшöр тöлысь 1 лун бöрын кырымалöм кредитнöй сёрнитчöмъяс (заём сёрнитчöмъяс) серти индöм кадколаст вылö:»;

з) 3.3 пунктса медводдза абзацын «кредитöн» кыв бöрын содтыны «(заём)» кыв;

и) 4.2 пункт гижны тадзи:

«4.2. Юридическöй кывкутысьлы комбикорм вылö субсидия арталöм могысь видз-му овмöсса скöтлöн юр лыдыс I кварталын артавсьö 2009 воысь статистическöй наблюдение мыччöдъяс подув вылын 24-СХ №-а либö 2009 воысь 3-фермер №-а формаяс серти, II, III, IV кварталъясын – мунöм кварталöн медбöръя отчётнöй тöлысьысь П-1 (СХ) №-а либö 3-фермер №-а  формаяс серти, а öти мöс вылö лысьтöм – 2009 воысь 24-СХ №-а форма серти. Прöдукция производстволöн мындаыс субсидия арталöм могысь 2009 вося IV кварталысь да 2010 вося I, II, III кварталъясысь артавсьöны статистическöй наблюдение мыччöдъяс подув вылын П-1(СХ) №-а либö мунöм кварталлöн отчётнöй тöлысьясысь 3-фермер №-а формаяс серти.

Юридическöй кывкутысьяслы, кодъяс артмисны 2009-2010 воясын реорганизация ногöн, мöсъяслöн продуктивносьтыс артавсьö реорганизуйтöм юридическöй кывкутысьяс дырйи  мöсъяслöн продуктивносьт йылысь юöръяс тöд вылö босьтöмöн.

Комбикорм вылö субсидия арталöм могысь крестьянин (фермер) овмöсъяслы лыддьыссьö видз-му овмöсса скöтлöн юр лыдыс статистическöй наблюдение мыччöдъяс подув вылын  2009 воысь 3-фермер №-а форма серти либö крестьянин (фермер) овмöсъясын  видз-му овмöсса скöтлысь юр лыдсö 2010 вося косму тöлысь 1 лун, сора тöлысь 1 лун да йирым тöлысь 1 лун вылö видлалан актъяс подув вылын, мый вынсьöдöма Коми Республикаса видз-му овмöс да сёян-юан министерстволöн мутасса органъяс бердын лöсьöдöм крестьянин (фермер) овмöсъясын видз-му овмöсса скöтлысь юр лыдсö видлалан комиссияöн (водзö - юр лыд видлалан комиссия). Субсидия арталöмö пырö видз-му овмöсса скöтлöн юр лыдыс 2009 воысь 3-фермер №-а формаын, а выльöн котыртöм крестьянин (фермер) овмöсъяслы, кодъяслöн абу 2009 воысь 3-фермер №-а форма серти юöръяс – видз-му овмöсса скöтлöн юöр лыд медводдзаысь видлалан актын пасйöмаысь абу унджык.»;

к)  5.1 пунктса витöд абзац гижны тадзи:

«крестьянин (фермер) овмöсъяслы мöсъясöс да порсьясöс видзöм вылö тайö Пöрадок дорö 7 №-а содтöдын индöм субсидия ставкаяс серти. Крестьянин (фермер) овмöсъяслы субсидия арталöм могысь лыддьыссьö видз-му овмöсса скöтлöн юр лыдыс статистическöй наблюдение мыччöдъяс подув вылын  2009 воысь 3-фермер №-а форма серти либö крестьянин (фермер) овмöсъясын  видз-му овмöсса скöтлысь юр лыдсö 2010 вося косму тöлысь 1 лун, сора тöлысь 1 лун да йирым тöлысь 1 лун вылö видлалан актъяс подув вылын, мый вынсьöдöма юр лыд видлалан комиссияöн. Субсидия арталöмö пырö видз-му овмöсса скöтлöн юр лыдыс 3-фермер №-а формаын 2009 воын петкöдлöмысь абу унджык, а выльöн котыртöм крестьянин (фермер) овмöсъяслы, кодъяслöн абуöсь 2009 воысь 3-фермер №-а форма серти юöръяс – видз-му овмöсса скöтлöн юöр лыд медводдзаысь видлалан актын пасйöмаысь абу унджык.»;

л) 5.2 пунктса «б» подпункт гижны тадзи:
«б) ас овмöс нуöдысь гражданалы сёрнитчöмъяс подув вылын вöчöм да вузалöм продукция вылö:
йöв:
 ас овмöс нуöдысь гражданасянь йöв ньöбысь организацияяслы, асшöр уджалысьяслы, крестьянин (фермер) овмöсъяслы водзö вылö переработайтысь организацияяслы вузалöм могысь либö ас цехъясын переработайтöм могысь;
социальнöй юкöнса государственнöй (муниципальнöй) учреждениеяслы;
начкан сьöктаын порсьяс:
ас овмöс нуöдысь гражданасянь видз-му овмöсса продукция ньöбысь организацияяслы, асшöр уджалысьяслы, крестьянин (фермер) овмöсъяслы водзö вылö вузалöм могысь либö ас цехъясын переработайтöм могысь;
социальнöй отсöг сетан государственнöй (муниципальнöй) учреждениеяслы.»;
м) 5.2.1 пунктсö киритны;
н) 5.2.2 – 5.2.4 пунктъяс лыддьыны лöсялöмöн 5.2.1-5.2.3 пунктъясöн;
о) 5.4 пунктын «вузалöм» кыв водзын содтыны «2009 вося öшым тöлысь 1 лунсянь 2010 вося вöльгым тöлысь 30 лунöдз» кывъяс;
3) Пöрадок дорö 1 содтöдын:
«Вердас дасьтöм да заптöм вылö машинаяс» позицияын «47419» лыдпас вежны «474419» лыдпасöн;

4) Пöрадок дорö 4 содтöдын:

«Гырысь пода мöдпöлалöм могысь  ньöбасьöм вылö, кытчö пырö сьöма кöртым (лизинг) условиеяс вылын ньöбасьöм, ловъя сьöкталöн öти килограммысь:» позицияын «Гырысь пода» кывъяс водзын содтыны «племеннöй» кыв;

5) Пöрадок дорö 5 содтöдын: 

«2010 воын öти мöслöн йöв лысьтöм, килограмм:» позицияын «2010» лыдпас вежны «2009» лыдпасöн.

2. «Видз-му овмöс сöвмöдöм да видз-му овмöсса вöчас, сырьё да сёян-юан рынокъясöн веськöдлöм (2010-2012 вояс)» дыр кадся республикаса торъя уджмога уджтас збыльмöдöм вылö 2010 воын урчитöм Коми Республикаса республиканскöй бюджетысь сьöм сетан пöрадокын, мый вынсьöдöма шуöмöн (2 №-а содтöд) (водзö - тайö пунктын – Пöрадок):

1) «Панас» I юкöдын:

а)  2 пунктö содтыны татшöм абзац:
«Коми Республикаса видз-му овмöс да сёян-юан министерство да юридическöй кывкутысьяс костын артмöдчöмъясын урчитöны  2010 воын республиканскöй рынокö юридическöй кывкутысьясöн сетан видз-му овмöс прöдукция, сырьё да сёян-юан мында «2010 воын видз-му овмöс прöдукция, сырьё да сёян-юан республиканскöй рынок котыртöм йылысь» Коми Республикаса Правительстволöн 2009 во öшым тöлысь 22 лунся 392 №-а шуöм серти.»;

б) 4 пунктса мöд абзацын «Россия Федерациялöн бюджет системаö да абу бюджет фондъясö вот, мынтöмъяс, пеня да мукöд быть колана мынтысьöмъяс серти» кывъяс вежны «Россия Федерациялöн бюджет системаö да абу бюджет фондъясö вот да мукöд быть колана мынтысьöмъяс серти, пеня да штрапъяс кындзи»  кывъясöн;

в) 5 пунктса медводдза абзац «Коми Республикаса видз-му овмöс да сёян-юан министерствоöн» кывъяс бöрын содтыны «да сылöн мутасса органъясöн» кывъяс;

г) 6 пунктын «асшöра уджалысьясöн» кывъяс бöрын содтыны «, аспом овмöс нуöдысь гражданаöн,» кывъяс;
2) «Видз-му овмöсса прöдукциялысь конкурентоспособносьт кыпöдöм да видз-му овмöслысь финансовöй зумыдлун могмöдöм» уджтасув» II юкöдын:

а) 1.1.1 пунктса витöд абзац гижны тадзи:

«видз-му овмöсса организацияяслысь, крестьянин (фермер) овмöсъяслысь, видз-му овмöсса потребительскöй коопретивъяслысь (водзö - субсидияяс босьтысьяс) видз-му овмöсса специалистъяслы öтпырся мынтысьöм кузя рöскод юкöн вылö компенсация:

агрономия, зоотехния, ветеринария, видз-му овмöс механизируйтöм да видз-му овмöс  электрифицируйтöм да автоматизируйтöм, землеустройство, йöв да йöла сёян-юан переработайтан технология специальносьтъяс серти велöдчан учреждение помалысьяслы да субсидия босьтысьяс дорын медалöм подув вылын босьтöм специальносьт серти уджалысьяслы;

фермер овмöс котыртöм специальносьт серти велöдчан учреждение помалысьяслы да субсидия босьтысьяс дорын медалöм подув вылын (водзö - специалистъяслы öтпырся мынтысьöм вылö субсидияяс) уджалысьяслы»;

б) 1.3.1 пунктса коймöд абзацын «рöд бурмöдысь» кывъяс бöрын содтыны «племеннöй» кыв;

в) 1.5.1. пунктын:

нёльöд абзац гижны тадзи:

 «Видз-му овмöсса прöдукция вöчысь организацияяслы гырысь скöт видзöм вылö I кварталын субсидия арталöм могысь лыддьысьö гырысь скöтлöн юр лыдыс статистическöй наблюдение мыччöдъяс подув вылын  2009 воысь 24-СХ №-а форма серти либö 2009 воысь 3-фермер №-а форма серти, II, III, IV кварталъясын -  2010 вося мунöм кварталöн медбöръя отчётнöй тöлысьысь  П-1 (СХ) №-а форма либö 3-фермер №-а форма серти.

Крестьянин (фермер) овмöсъяслы субсидия арталöм могысь лыддьысьö гырысь скöт юр лыдыс статистическöй наблюдение мыччöдъяс подув вылын  2009 воысь 3-фермер №-а форма серти либö крестьянин (фермер) овмöсъясын  видз-му овмöсса скöтлысь юр лыдсö 2010 вося косму тöлысь 1 лун, сора тöлысь 1 лун да йирым тöлысь 1 лун вылö видлалан актъяс подув вылын, мый вынсьöдöма Коми Республикаса видз-му овмöс да сёян-юан министерстволöн мутасса органъяс бердын лöсьöдöм крестьянин (фермер) овмöсъясын видз-му овмöсса скöтлысь юр лыдсö видлалан комиссияöн (водзö - юр лыд видлалан комиссия). Субсидия арталöмö пырö гырысь скöтлöн юр лыдыс 2009 воысь 3-фермер №-а формаын, а выльöн котыртöм крестьянин (фермер) овмöсъяслы, кодъяслöн абу 2009 воысь 3-фермер №-а форма серти юöръяс – видз-му овмöсса скöтлöн юöр лыд медводдзаысь видлалан актын пасйöмаысь абу унджык.»;

г) 1.5.2. пунктса «б» подпункт гижны тадзи:

«б) аспом овмöс нуöдысь гражданалы отсöг сетан ас овмöс нуöдысь гражданалы вöчöм да вузалöм скöт видзöмлöн продукция вылö сёрнитчöмъяс подув вылын, кутшöмъясöс кырымалöма:

организацияяскöд, асшöр уджалысьяскöд, крестьянин (фермер) овмöсъяскöд, кодъяс ньöбöны видз-му овмöс прöдукция ас овмöс нуöдысь гражданалысь, водзö сiйöс вузалöм могысь либö яйысь мöдтор вöчан ас цехъясын переработайтöм могысь;

социальнöй отсöг сетан государственнöй (муниципальнöй) учреждениеяслы.»;

д) 1.5.2.1 пунктсö киритны;

е) 1.5.2.2 да 1.5.2.3 пунктъяс лыддьыны лöсялöмöн 1.5.2.1 да 1.5.2.2 пунктъяслы;

ж) 1.6.2 пункт гижны тадзи:

«1.6.2. 2010 воын комбикорм вылö субсидия арталöм могысь производстволöн мында артавсьö статистическöй наблюдение мыччöдъяс подув вылын лöсялана кварталлöн отчётнöй тöлысьясысь П-1 (СХ) №-а  форма серти 2009 вося IV кварталысь да 2010 вося I, II, III кварталъясысь.»;
з) 1.9.1 пунктын:

«а» подпунктын:

мöд да коймöд абзацъясын «2009 вося тöвшöр тöлысь 1 лун бöрын кырымалöм сёрнитчöмъяс кузя» кывъяссö вежны «2008 вося тöвшöр тöлысь 1 лун бöрын кырымалöм кредитнöй сёрнитчöмъяс кузя (заём сёрнитчöмъяс кузя)» кывъясöн;
нёльöд абзацын «сёрнитчöмъяс серти» кывъяс вежны «кредитнöй сёрнитчöмъяс (заём сёрнитчöмъяс) серти» кывъясöн;

 «б» подпунктын:

мöд, витöд да квайтöд абзацъясын «сёрнитчöмъяс кузя» кывъяссö вежны «кредитнöй сёрнитчöмъяс кузя (заём сёрнитчöмъяс кузя)» кывъясöн;
сизимöд абзацсö киритны;

содтыны татшöм абзацъяс:

«организацияясöн, налöн организационно-правовöй форма вылö видзöдтöг, кодъяс кöйдыссö медводз обработайтöны да видзöны, 2010 вося тöвшöр тöлысь 1 лун бöрын 10 воöдз кырымалöм кредитнöй сёрнитчöмъяс (заём сёрнитчöмъяс) кузя:
кöйдыс медводдза обработайтöм да видзöм могысь вынйöр стрöитöм, вужвыйöн вежöм да выльмöдöм вылö;

кöйдыс медводдза обработайтöм да видзöм могысь Россия Федерацияса видз-му овмöс министерствоöн вынсьöдöм лыддьöг серти оборудование (пырöны и монтажнöй да пусконаладочнöй уджъяс) ньöбöм вылö;»;

«в» подпунктын:

мöд, квайтöд да дасöд абзацъясын «сёрнитчöмъяс кузя» кывъяс вежны «кредитнöй сёрнитчöмъяс (заём сёрнитчöмъяс кузя)» кывъясöн;

коймöд абзацын «2006» лыдпассö вежны «2005» лыдпасöн;

нёльöд, кöкъямысöд да дас кыкöд абзацъясын «2008» лыдпассö вежны «2007» лыдпасöн;

и) 1.9.2 пунктын:

«а» подпункт гижны тадзи:

«а) 1.9.1 пунктса «а» пунктулын индöм кредитъяс (заёмъяс) серти, - Россия Федерацияса Шöр банклöн рефинансируйтан ставкаысь (учётнöй ставкаысь) 20 прöчент мында, а гырысь скöтлысь яй да йöв вöчысь видз-му овмöс тöвар вöчысьясöн (ас овмöс нуöдысь граждана да видз-му овмöсса потребительскöй кооперативъяс кындзи)  босьтöм пасйöм кредитъяс (заёмъяс) серти -  Россия Федерацияса Шöр банклöн рефинасируйтан ставкаысь (учётнöй ставкаысь) 3 прöчента пункт мында;»;

«б» подпунктын «да сизимöдöн» кыв вежны «, кöкъямысöд-дасöд» кывъясöн;

«г» подпунктын «кöкъямысöд» кыв вежны «сизимöд» кывйöн;

к)  содтыны татшöм 1.9.4 да 1.9.5 пунктъяс:

«1.9.4. Кор нюжöдöны:

а) 2008 вося тöвшöр тöлысь 1 лун бöрын кырымалöм 1.9.1 пунктса «а» подпунктöн урчитöм кредитъяс (заёмъяс) кузя сёрнитчöмъяс, сэки рöскод юкöн бергöдöны 6 тöлысь вылö абу дырджык кежлö нюжöдöм сёрнитчöмъяс серти;

б) 2004 вося тöвшöр тöлысь 1 лун бöрын кырымалöм 1.9.1 пунктса «б» подпунктлöн коймöд абзацöн урчитöм кредитъяс (заёмъяс) кузя сёрнитчöмъяс, сэки рöскод юкöн бергöдöны 3 воысь оз дырджык кежлö нюжöдöм сёрнитчöмъяс серти;

 в) 2005 вося тöвшöр тöлысь 1 лун бöрын кырымалöм 1.9.1 пунктса «в» подпунктлöн коймöд абзацöн урчитöм кредитъяс (заёмъяс) кузя сёрнитчöмъяс, сэки рöскод юкöн бергöдöны 2 воысь оз дырджык кежлö нюжöдöм сёрнитчöмъяс серти;

г) 2007 вося тöвшöр тöлысь 1 лун бöрын кырымалöм 1.9.1 пунктса «в» подпунктлöн нёльöд абзацын урчитöм кредитъяс (заёмъяс) кузя сёрнитчöмъяс, сэки рöскод юкöн бергöдöны 1 воысь оз дырджык кежлö нюжöдöм сёрнитчöмъяс серти.

1.9.5. Кор заём босьтысь мынтö Россия Федерациялöн бюджет системаö да абу бюджет фондъясö вот да мукöд быть колана мынтысьöмъяс серти нюжöдöм уджйöзсö, сэки субсидиясö сетöны босьтöм кредитъяс (заёмъяс) серти прöчентъяс мынтан став кадколастысь, кредитнöй (заём) средствоясöн кö вöдитчöмаöсь торъя мог серти.

Кор кредитнöй линия восьтöмöн босьтöм кредитъяс кузя  кредитсö мынтöны юкöнъясöн, сэки субсидируйтöны кредитлысь торъя мог серти вöдитчöм юкöнсö да субсидиясö арталöны кредитлысь вештöм мында серти.»;

л) 1.9.4 пункт лыддьыны 1.9.6 пунктöн да пыртны сэтчö татшöм вежсьöмъяс:

медводдза абзацын «кредитöн» кыв бöрын содтыны «(заёмöн)» кыв;

содтыны татшöм абзацъяс:

«Кор эмöсь Коми Республикаса видз-му овмöс да сёян-юан министерство да кредитнöй организацияяс костын артмöдчöмъяс (сёрнитчöмъяс), сэки Коми Республикаса видз-му овмöс да сёян-юан министерство:

кыскö кредитнöй организацияясöс лöсьöдны документъяс, кутшöмъяс колöны аспом овмöс нуöдысь гражданалы, видз-му овмöсса потребительскöй кооперативъяслы да крестьянин (фермер) овмöсъяслы (водзö - босьтысьяслы) рöскод юкöн бергöдöм вылö сьöм сетöм могысь;

сöгласуйтö кредитнöй организациякöд да быд тöлысь лöсьöдö рöскод юкöн бергöдан сьöм арталан формаяс öтпырйö некымын босьтысьöн, кодъяслöн пасйöм кредитнöй организацияын восьтöм тшöтъяс, сьöм вуджöдiгöн.»;

м) 1.10.1 пунктын:

сизимöд абзац гижны тадзи:

быд сикас видз-му овмöсса пемöслöн 10 условнöй юрысь абу этшаджык скöт видзан жыръяс, видз-му овмöсса прöдукция переработайтан цехъяс, картупель да град выв пуктас видзанiнъяс  стрöитöмлысь донсö компенсируйтöны коланлун серти стрöитöм жыръясöн вöдитчигöн – та мында: стрöитöмлöн збыль донлысь 50 прöчент – пöдрадöн уджъяс вöчигöн; стрöитан материалъяслöн, изделиеяслöн да оборудованиелöн збыль донлысь 70 прöчент – хозяйственнöй способöн уджъяс вöчигöн; стрöитöмлöн збыль донлысь 50 прöчент да стрöитан материалъяслöн, изделиеяслöн да оборудованиелöн збыль донлысь 70 прöчент – пöдрадöн да хозяйственнöй способöн уджъяс öтпырйö вöчигöн;»;

кöкъямысöд абзац гижны тадзи:

«крестьянин (фермер) овмöсъяс дорö матыстчан туйяс, электропередача линияяс, ваöн могмöдан системаяс, связь, биаруöн могмöдан везъяс, кöнi найö абуöсь, стрöитöмлöн дон компенсируйтöны  стрöитöмлöн збыль донлысь пöдрадöн уджъяс вöчигöн 50 прöчент мында да (либö) стрöитан материалъяслöн, изделиеяслöн да оборудованиелöн збыль донлысь 70 прöчент мында -  хозяйственнöй способöн уджъяс вöчигöн;»;

öкмысöд абзацын «49,0 прöчент» кывъяссö вежны «50 прöчент» кывъясöн;

дасöд абзацын «вужвыйöн вöчöм да капитальнöя дзоньталöм кузя вöчöм уджъяслöн донысь 49,0 прöчент» кывъяссö вежны «вужвыйöн вöчöм да капитальнöя дзоньталöм кузя збыль  рöскодлöн 50 прöчент мында пöдрадöн уджъяс вöчигöн да (либö) стрöитан материалъяслöн, изделиеяслöн да оборудованиелöн збыль донлысь 70 прöчент мында -  хозяйственнöй способöн уджъяс вöчигöн»;

н) 1.11.1 пунктын:

медводдза абзацын «йöла пöрöдаа кöзаяс» кывъяс вежны «кöзаяс да ыжъяс» кывъяс вылö;

мöд абзац гижны тадзи:

6 тöлысьöдз том гырысь скöт, 2  тöлысьöдз порсьпиян, кöзаяс да ыжъяс ньöбöм вылö субсидияяс сетсьöны тайö Пöрадок дорö 7 №-а содтöдын индöм субсидия ставкаяс серти. Субсидияяс сетсьöны сэк, кор 2009 да 2010 воясын аспом овмöс нуöдысь  граждана кырымалöмаöсь ньöбöм-вузалöм йылысь сёрнитчöмъяс юридическöй кывкутысьяскöд, крестьянин (фермер) овмöсъяскöд, кодъяс вöчöны да вузалöны скöт видзöмлысь прöдукция;»;

коймöд абзацса мöд сёрникузя гижны тадзи:

«Субсидияяс аспом овмöс нуöдысь  гражданалы сетсьöны сэк, кор 2009 да 2010 воясын найö кырымалöмаöсь ньöбöм-вузалöм йылысь сёрнитчöмъяс юридическöй кывкутысьяскöд, крестьянин (фермер) овмöсъяскöд, кодъяс вöчöны да вузалöны скöт видзöмлысь прöдукция, гырысь скöт (мöсъяс, ялавичьяс да öш-производительяс) ньöбöм йылысь сёрнитчöмъяс отсöг сетан ас овмöсын найöс водзö видзöм могысь.»;
о) 1.12.1 пунктса мöд абзацын «гражданалöн отсöг сетан ас овмöсысь» кывъяс водзын гижны «2009 во öшым тöлысь 1 лунсянь 2010 вося вöльгым тöлысь 30 лунöдз» кывъяс;

п) Пöрадок дорö 1 содтöдлöн «Порсьпиянöс ньöбöм вылö, сы лыдын сьöма кöртым (лизинг) условиеяс вылын, ловъя сьöктаын 1 килограммысь» позицияын «Порсьпиянöс» кыв водзын содтыны «племеннöй» кыв;

р) Пöрадок дорö 7 содтöдын: 

нимын «да йöла пöрöдаа кöзаяс» кывъяс вежны «, кöзаяс да ыжъяс» кывъясöн;

«Йöла пöрöдаа кöзаяс, 1 юрысь» позицияын  «да йöла пöрöдаа кöзаяс» кывъяс вежны «, кöзаяс да ыжъяс» кывъясöн.

3. Видз-му овмöс сöвмöдан юкöнлы, чери кыян овмöслы государствосянь отсöг сетöм вылö да Коми Республикаын му юклöм да видз-му вöдитöм кузя мероприятиеяс вылö да «Видз-му овмöс сöвмöдöм да видз-му овмöсса вöчас, сырьё да сёян-юан рынокъясöн веськöдлöм (2010-2012 вояс)» дыр кадся республикаса торъя уджмога уджтас збыльмöдöм вылö 2010 во кежлö арталöм рöскодъяс Коми Республикаса республиканскöй бюджетысь финансируйтан правилöясын, мый вынсьöдöма шуöмöн (3 №-а содтöд):

1) 6 пунктын «кодлöн эм Россия Федерациялöн бюджет системаö да абу бюджет фондъясö вот, мынтöмъяс, пеня да мукöд быть колана мынтысьöмъяс серти срöк нюжöдöм уджйöз,  медалöм уджалысьяслы удждон мынтöм серти срöк нюжöдöм уджйöз» кывъяссö киритны.;

2) 7 пунктса мöд абзацын «1.1.1 пунктса витöд абзацын» кывъяссö вежны «1.1.1 пунктса витöд – сизимöд абзацъясын» кывъясöн;
3) 8 пунктын «1.9.4 пунктын» кывъяссö вежны «1.9.6 пунктса медводдза абзацын» кывъясöн;

4) 9 пунктса мöд абзац гижны тадзи:

«Юридическöй кывкутысьяслöн, крестьянин (фермер) овмöсъяслöн – субсидия босьтысьяслöн - сöгласлун серти мулысь вын ёнмöдöм кузя мероприятиеяслы государствосянь отсöг, племеннöй гырысь скöт да племеннöй порсьпиян рöдмöдöм могысь ньöбöм вылö субсидияяс сетöм вылö урчитöм Коми Республикаса республиканскöй бюджетысь сьöм вуджöдсьö кадколастö, мый индöма тайö Правилöяслöн 7 пунктын, Коми Республикаса сьöм овмöс министерствоын восьтöм Министерстволöн лицевöй тшöт вылысь подрядчикъяслöн тшöтъяс вылö мулысь вын ёнмöдöм кузя мероприятиеяс збыльмöдан могмöсъясысь уджйöз мынтöм вылö, племеннöй пемöс поставщикъяслöн тшöтъяс вылö племеннöй пемöсъясысь уджйöз мынтöм вылö  эм кö лöсялана сёрнитчöмъяс (артмöдчан гижöдъяс) да распорядительнöй письмöяс сiйö формаын, мый урчитöма Министерствоöн Коми Республикаса сьöм овмöс министерствокöд сöгласуйтöм серти. Распорядительнöй письмö копияяссö Министерство сетö Коми Республикаса сьöм овмöс министерствоö.».

4. Шуöм дорö 4 №-а содтöдын:

1) I зонаса «Республикаса тöдчанлуна Вуктыл кар сы ув мутасöн» позициясö киритны;
2) II зонаö содтыны татшöм позиция:

«Республикаса тöдчанлуна Вуктыл кар сы ув мутасöн».
Коснырева Е.Г, 19662 пас 
